ÁRSFRÁGREIÐINGIN FRÁ SKÚLASTÝRINUM 2020-2021

Skúlaárið 2020/21 er nú fari aftur um bak, og byrja vit eitt nýtt skúlaár. 
Tann 10. november 2020 var skúlastýrisval, og nýggja skúlastýrið tók við á nýggjárinum. Í nevndini eru Malan Sørensen, forkvinna, Bárður Jakobsen, næstformaður og Eyðstein Sørensen, foreldraumboð. Starvsfólkaumboð er Ann Kirstin Absalonsen, og vegna kommununa eru tað Marita Sumberg og Kristian Hansen.
Vit í skúlastýrinum vilja takka hjartaliga fyri atkvøðurnar, sum vit fingu og vilja somuleiðis takka farna skúlastýri fyri teirra arbeiði, sum tey hava gjørt hesi árini, tey hava sitið í skúlastýrinum. 
Hetta skúlaárið ganga 38 næmingar í Viðareiðis skúla, og starvsfólkini eru 6 í tali. Ein námsfrøðingur og fimm lærarar. Søkt varð eftir einum lærara afturat til hetta skúlaárið og bleiv Betty Vitalis, sum hevur starvast her á skúlanum seinasta skúlaár, sett aftur. 
Tað seinasta árið hevur verið merkt av korona. Hetta hevði millum annað við sær, at jólahaldið, sum plagar at vera fyri foreldrum, ommum og abbum, bleiv avlýst og blivu matpakkarnir ikki koyrdir í felags køliskápið, men etið varð í skúlastovunum hetta tíðarskeið, men nú er alt farið at koyra sum vanligt aftur. 
Í summarferiuni varð byrjað at skifta vindeygu í eldra partinum í skúlanum, og er niðara síða liðug. Vindeyguni í ovaru síðu verða skift komandi ár.   
Av tí at neyðtrappan av loftinum og niður í vestaru skúlastovuna í nýggja bygninginum ikki varð góðkend, so er nýggj brandtrappa gjørd. 
Eisini eru málini á FIFA vøllinum, sum vóru illa farin, afturgjørd. 
Kommunan hevur játtað øllum næmingunum blaðið “Strok” og “Píka 7” hetta skúlaárið. Blaðið kemur út 8 ferðir um árið. 
Skúlin er farin í samstarv við SSP um TÍTT. TÍTT stendur fyri “tiltøk í tøkum tíma”, sum handlar um at skapa trivna, so børn og ung trívast, læra og mennast. 

Vegna skúlastýri
Malan Sørensen, skúlastýrisforkvinna. 
